
GOUVÈNÈ CUOMO ANONSE $2 MILYON DOLA NAN SIBVANSYON POU 

ANPECHE PWOPAGASYON ESPÈS ANVAYISAN NAN DLO DOUS 
 

Yo te distribye Prim EPF nan 24 minisipalite pou enstale estasyon 
dekontaminasyon epi edike plezansye yo sou danje espès anvayisan yo  

 
 
Gouvènè Andrew M. Cuomo jodia te anonse ke plis pase $2 milyon nan sibvansyon ki 
soti nan Fon pou Pwoteksyon Anviwonman ki pral atribye a minisipalite yo, òganizasyon 
non-pwofi ak pwogram edikasyon siperyè pou pwojè yo ki pral ede pwoteje dlo Eta New 
York nan pwopagasyon espès anvayisan akwatik yo. Pwojè yo, sa ki pral klase 
jeyografikman apati Adirondacks pou rive nan Finger Lakes ak odela, ap santre sou 
edike plezansye bato yo sou danje espès anvayisan akwatik grasa plasman bato 
siveyans, enstalasyon estasyon dekontaminasyon, ak fòmasyon standa bato siveyans 
nan eta. 
 
“Eta New York se kay bote natirèl san parèy e nou dwe fè tout sa nou kapab pou 
pwoteje l kont predatè anvayisan akwatik yo,” Gouvènè Cuomo te deklare. “Lajan sa 
ap ede konsève lak ak rivyè nan chak kwen nan eta, pwoteje eko-sistèm lokal la, epi 
asire ke vizitè yo ka eksperimante bote natirèl New York ak mèvèy yo pou ane kap vini 
yo.” 
 
Avèk plis pase 7,600 lak dlo dous, etan ak rezèvwa ansanm avèk 70,000 kilomèt rivyè 
ak sous dlo ak wiso, Eta New York patikilyèman vilnerab pou entwodiksyon espès 
anvayisan yo. Depi li fin etabli espès anvayisan akwatik yo, tankou pinèz dlo epine ak 
miryofil Erazyen, ka rapidman pwopaje atravè mas dlo ki konekte oswa nan “estope" 
sou bato lwazi plezansye ak pechè yo. Sibvansyon sa yo se yon etap enpòtan nan 
inisyativ Gouvènè Cuomo pou konsève gwo vas kouran dlo New York sou danje espès 
anvayisan akwatik ka koze anviwonman an, sante imen ak ekonomi yon rejyon an. 
 
“Espès anvayisan akwatik se yon menas enpòtan nan anviwonman ak ekonomi Eta 
New York, e sibvansyon EPF sa yo prale lwen nan redwi pwopagasyon yo,” te deklare 
Komisyonè pa Entèrim DEC Basil Seggos. “Ranfòse patenarya ak kolaborasyon 
avèk gouvènman lokal yo ansanm avèk lòt patnè yo esansyèl pou konbat menas ijan sa 
a, e map rete tann pou m gade pwojè reyisi sa yo demare.” 
 
Vennkat pwojè ki te atribye yo, sa ki klase apati $36,000 pou rive a $100,000, 
reprezante premye sibvansyon nan Pwogram Prevansyon Pwopagasyon Espès 
Anvayisan Akwatik New York. Sibvansyon sa yo demontre angajman DEC pou 

enplemante rekòmandasyon Plan Jesyon Espès Anvayisan Akwatik New York (AISMP) 
ki te ajou pa twò lontan de sa. Sa ki enkli pami dis premye aksyon priyorite yo nan 
AISMP ap elaji pwogram kontwòl bato epi asire konsistans nan pwogram livezon 
kontwòl toupatou nan eta. Kontwòl bato ap ede anpeche pwopagasyon espès 
anvayisan akwatik nan livrezon edikasyon prevansyon pwopagasyon ak 
sansibilizasyon, fè bato koutwazi ak enspeksyon trelè epi montre amatè bato yo kijan 
pou yo enspekte ak retire plant ak òganis nan bato yo, trelè ansanm avèk lòt ekipman. 
 
Prezidan Konsèvasyon Anviwonman Asanble Eta New York Steve Englebright te 
deklare, “Pi bon fason pou fè fas avèk espès anvayisan akwatik ak domaj ekolojik yo 
koze se pou anpeche plis pwopagasyon nan vas lak, etan ak kouran dlo Eta New York. 
Sibvansyon yo ki soti nan nouvo pwogram sa prale lwen pou ede minisipalite yo, 
òganizasyon non-pwofi ak enstitisyon edikasyon siperyè yo pou enplemante pwojè ki 
pral pwoteje dlo Eta nou an kont pwopagasyon espès anvayisan akwatik yo. Mwen 
konplimante Gouvènè Cuomo ansanm avèk DEC NYS nan efò yo pou enplemante 
rekòmandasyon yo ki baze sou aksyon Plan Jesyon Espès Anvayisan Akwatik New 
York (AISMP) ki te ajou pa twò lontan de sa. 
 
Pwojè ki pwopoze yo te klase sou yon seri kritè kap evalye objektif yo, metòd, enpak, 
lokasyon, siksè alontèm ak pri efikas yon pwopozisyon. Pwogram nan ap konplete 
inisyativ prevansyon pwopagasyon espès anvayisan ki egziste deja ki deja ankou nan 
Eta New York enkli Pwogram Pilòt Prevansyon Espès Anvayisan Akwatik Adirondack 
(ki te lanse nan 2015), sa ki te responsab pou enstalasyon 12 nouvo estasyon 
dekontaminasyon bato ak plasman bato kontwòl nan 14 novuo lokasyon nan 
Adirondack Park. 
 
Pou aprann plis sou espès akwatik anvayisan ak menas ke yo poze nan Eta New York 
tanpri vizite lyen ki annaprè yo.  

